
Rajasvala Pujavivarna Stotram

રજસ્વલા પૂજાવિવર્ણસ્તોત્રમ્

Document Information

Text title : Rajasvala Pujavivarna Stotram

File name : rajasvalApUjAvivarNastotram.itx

Category : devii, stavarAja, otherforms, devI

Location : doc_devii

Proofread by : Rajesh Thyagarajan

Latest update : March 10, 2024

Send corrections to : sanskrit at cheerful dot c om

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

March 10, 2024

sanskritdocuments.org



Rajasvala Pujavivarna Stotram

રજસ્વલા પૂજાવિવર્ણસ્તોત્રમ્

અથ રજસ્વલા પૂજાવિવર્ણસ્તોત્રપ્રારમ્ભઃ ।
અસ્ય શ્રીરજસ્વલામન્ત્રસ્યઃ ઈશ્વરઋષિઃ । અનુષ્ટુપ્છન્દઃ  ।
રજસ્વલા દેવતા । ક્રૌં બીજમ્ । ક્રીં શક્તિઃ । ક્રૂં કીલકમ્ ।
મમ રજસ્વલોપાસનાર્થે જપે વિનિયોગઃ॥
ઋષ્યાદીન્ વિન્યસ્ય ।
ૐ રજસ્વલા અઙ્ગુષ્ઠાભ્યાં  હૃદયાય નમઃ ।
ૐ ક્રૌં તર્જનીભ્યાં શિરસે સ્વાહા ।
હ્રીં   મધ્યમાભ્યાં શિખાયૈ વષટ્ ।
ક્રીં અનામિકાભ્યાં કવચાય હુમ્ ।
ક્રઃ કનિષ્ઠિકાભ્યાં નેત્રત્રયાય વૌષટ્ ।
રજસ્વલાયૈ કરતલકરપૃષ્ઠાભ્યાં અસ્ત્રાય ફટ્ ॥
અથ ધ્યાનં -
બાલાર્કગૌરવર્ણાભાં બાલચન્દ્રનિભાનનામ્ ।
અનન્તબાણસહિતાન્ધ્યાયેદ્દેવી રજસ્વલામ્॥ ૧॥
ભગોદ્ભવાં ભગાત્સર્વં ત્રૈકોક્યં સચરાચરમ્ ।
સપ્તપાતાલલોકં ચ સપ્તાકારં ભગોદ્ભવમ્॥ ૨॥
કમલઞ્ચ ભગાકારં વિરિઞ્ચિ કમલોદ્ભવઃ ।
ભગવાન્ભગરૂપસ્તુ નમામિ ભગદૈવતમ્॥ ૩॥
એવન્ધ્યાત્વા મહામાયાં ભગેપુષ્પં સમુદ્ભવઃ ।
ઇતિ ધ્યાત્વા માનસૈઃ સમ્પૂજ્ય સ્તોત્રં પઠેત્॥ ૪॥
શ્રીદેવ્યુવાચ -

નમઃ પૂજાવિધિઃ પ્રોક્તા યન્ત્રપૂજાવિધિસ્તથા ।
વદતાનિ મહાદેવ યોનિપૂજાવિધિર્મમ॥ ૧॥

રજસ્વલા પૂજાવિવર્ણસ્તોત્રમ્

ઈશ્વરોવાચ-
આનીતામુત્તમાન્તાસાં પૂર્વોક્તાનાઞ્ચનાયકામ્ ।
સુન્દરાં યૌવનોન્મત્તાન્નિર્લજ્જાં ચારુહાસિનીમ્॥ ૨॥
કૃત્વા  દિગમ્બરાન્તાસાઙ્ગન્ધકુઙ્કુમચન્દનૈઃ   ।
અનુલિપ્તાં મુક્તકેશીન્તતસ્તદ્યોનિમણ્ડલે॥ ૩॥
ગુરુપઙ્ક્તિં   સમારાધ્ય પૂજયિત્વા ષડઙ્ગકમ્  ।
પીઠપૂજાં સમાદાય તન્મધ્યે ચિન્તયેત્છિવામ્॥ ૪॥
અત્રાપ્યા વાહનં નાસ્તિ અઙ્ગન્ન્યા  સંવિધીયતે ।
ઉપચારૈઃ પૂજયિત્વા અર્ઘ્યન્દદ્યાત્તતઃ પરમ્॥ ૫॥
સ્મૃત્વાલિઙ્ગેશ્વરન્દેવં  પૂજયિત્વા મહેશ્વરમ્ ।
ગન્ધપુષ્પાક્ષતૈઃ પૂજ્યહોમં કુર્યાત્તતઃ પરમ્॥ ૬॥
ધર્માધર્મહવિર્દીપ્તં આત્માનૌ મનસા સ્રુચા ।
સુષુમ્ણા વર્ત્મના નિત્યમક્ષવૃત્તિં  જુહોમ્યહમ્॥ ૭॥
સ્વાહાન્તે હોમમન્ત્રશ્ચ પ્રતિજ્ઞાતા હુતૈઃ શિવે ।
પૂર્ણાહુતિ  રસાન્તે ચ જુહુયાન્મનુમામુના॥ ૮॥
પ્રકાશાકાશ હસ્તાભ્યામવલમ્બ્યોન્મનીસ્ફુટમ્ ।
ધર્માધર્મકલસ્નેહં પૂર્ણવહ્નો જુહોમ્યહમ્॥ ૯॥
સ્વાહાન્તોયં ભવેન્મન્ત્રો ઘોરપાતકનાશનઃ ।
પૂજાકાલં વિનાનૈવ કુર્યાચ્છક્તિદિગમ્બરામ્॥ ૧૦॥
પૂજાકાલં વિનાનૈવ સુરાદેયાહિસાધકૈઃ ।
શિવે જ્ઞાનમયે દેહે શક્તિબુદ્ધિમયી તથા॥ ૧૧॥
શુક્રં શિવોમહાદેવી શક્તિઃ કુણ્ડલિની તથા ।
લિઙ્ગં  શિવો મહાદેવી શક્તિર્યોનિસ્વરૂપિણી॥ ૧૨॥
ઇત્યેવં ત્રિપુરાશક્તિરિત્યેવં ત્રિપુરાશિવઃ ।
નાનયોર્વિદ્યતેભેદો   યા શક્તિઃ સશિવે ધ્રુવમ્॥ ૧૩॥
શ્રી દેવ્યુવાચ -

ત્રિધા ભિન્ના યદા દેવ ત્રિષુ પીઠેષુ પૂજયેત્ ।
તાનિ પીઠાની કેષ્વાહ વાગ્બીજેન પૂજયેત્॥ ૧૪॥

ઈશ્વરોવાચ-
બુદ્ધિરૂપપરાદેવી બુદ્ધિપીઠેર્ચનન્તદા ।
ચિદગ્નૌ મનસો દેવી હોમશ્ચાગ્નાહુતિસ્તથા ॥ ૧૫॥
વર્ણમયિતદા જાપ્યા જપોમાનસ ઉચ્યતે ।
ચિત્તિરૂપાયદા દેવી શક્તિકુણ્ડલિની તદા॥ ૧૬॥
યન્ત્રે પૂજા તદા જ્ઞેયા હોમકુણ્ડે વિધીયતે ।
તત્રાપિ ગુટિકામય્યા જપશ્ચૈવાક્ષમાલયા॥ ૧૭॥
ઉષાંશુસ્થાન મહાદેવી શીઘ્રં સિદ્ધિપ્રદાયકઃ ।
યોનિરૂપાયદા દેવી પૂજયેદ્યોનિમણ્ડલે॥ ૧૮॥
હોમસૂત્રે નદેદ્દેવી મૈથુનેન વિધાનતઃ ।
જપઃકર્યોમહેશાનિ તથૈવ કરમાલયા॥ ૧૯॥
એતદ્દેવી પ્રયત્નેન ગોપ્યાદ્ગોપ્યતરં કુરૂ ।
પ્રકાશાત્સિદ્ધિહાનિસ્યાત્ ગોપ્યાત્સિદ્ધિમવાપ્નુયાત્॥ ૨૦॥
॥ ઇતિ શ્રી ગર્ભકુલાર્ણવે ઈશ્વરપાર્વતિસંવાદે
ભવાપૂજાવિવર્ણં સમ્પૂર્ણમ્॥
॥ શ્રી લલિતામ્બાર્પણમસ્તુ ।

